
BAĠIT TAL-UE 
GĦALL-FUTUR
#EUBudget  #EURoad2Sibiu  #FutureofEurope

L-IMMODERNIZZAR TAS-SORSI TA’ DĦUL TAL-BAĠIT 
TAL-UE
Is-sorsi tad-dħul għall-baġit tal-UE baqgħu l-istess tul l-aħħar għexieren ta’ snin: id-dazji doganali, il-kontribuzzjonijiet bbażati 
fuq it-taxxa fuq il-valur miżjud (VAT) u l-kontribuzzjonijiet ibbażati fuq l-introjtu nazzjonali gross (ING).

› Id-dazji doganali għandhom imposti fuq l-operaturi ekonomiċi, jinġabru fil-fruntieri esterni tal-UE u jmorru direttament 
għall-baġit tal-UE. L-Istati Membri tal-UE jżommu 20 % tal-ammonti bħala spejjeż tal-ġbir.

› Il-bażijiet tal-VAT attwali tal-Istati Membri kollha huma armonizzati permezz ta’ proċess statistiku kumpless qabel ma 
rata uniformi ta’ 0,3 % hija imposta fuq kull Stat Membru, b’xi eċċezzjonijiet.

› Ir-riżorsa proprja tal-ING tiffinanzja l-parti tal-baġit li mhijiex koperta minn dħul ieħor. L-istess perċentwal jingħata bħala 
imposta fuq l-ING ta’ kull Stat Membru. Ir-rata hija ffissata bħala parti mill-proċedura baġitarja annwali. Xi Stati Membri 
jibbenefikaw minn tnaqqis.

Eżempji ta’ sorsi oħra ta’ dħul huma t-taxxi fuq is-salarji tal-persunal tal-UE, il-kontribuzzjonijiet minn pajjiżi li mhumiex fl-UE għal 
ċerti programmi u l-multi lil kumpaniji li jiksru r-regoli tal-kompetizzjoni.

L-ammont ta’ dħul — riżorsi proprji u dħul ieħor — jeħtieġ li jilħqu l-ammont ta’ nefqa ffinanzjata minnu. L-UE la tista’ tissellef 
flus u lanqas tkun f’defiċit, il-baġit tal-UE huwa dejjem ibbilanċjat.

KIF ŻVILUPPA D-DĦUL TAL-UE TUL IS-SNIN??

Wara l-introduzzjoni tar-riżorsi proprji (it-Trattat tal-Lussem-
burgu, 1970), il-komponent tad-dazji doganali naqas maż-żmien 
bħala konsegwenza tal-globalizzazzjoni u tal-liberalizzazzjoni 
tal-kummerċ. L-istess jgħodd għar-riżorsi proprji bbażati fuq 
il-VAT, filwaqt li l-parti tal-baġit tal-UE iffinanzjata mill-kon-
tribuzzjonijiet ibbażati fuq l-ING żdiedet b’mod sostanzjali sa 
mill-introduzzjoni tagħha.

● Kontribuzzjonijiet finanzjarji

● Dazji doganali

● Riżorsi proprji statistiċi bbażati fuq 
il-VAT

● Riżorsi proprji bbażati fuq l-ING

● Dħul ieħor



KIF TISTA’ TIĠI RRIFORMATA S-SISTEMA 
TAR-RIŻORSI PROPRJI?

Madwar 80 % tal-baġit tal-UE huwa ffinanzjat minn kontribuzzjonijiet nazzjonali bbażati fuq il-VAT u l-ING. Filwaqt li dawn il-kon-
tribuzzjonijiet jipprovdu sors ta’ dħul stabbli u suffiċjenti għall-baġit tal-UE, dawn huma xi kultant meqjusa bħala fattur ta’ spiża li 
għandu jiġi minimiżżati mill-Istati Membri minflok ma dawn jiffukaw fuq il-valur miżjud tal-UE. Matul is-snin, xi Stati Membri nne-
gozjaw aġġustamenti u “ribassi” biex b’hekk l-arranġament ta’ finanzjament attwali sar aktar kumpless. Issa hemm każ b’saħħtu 
biex jiġu eliminati dawn il-korrezzjonijiet kollha.

L-Unjoni Ewropea bħalissa qed tikkunsidra sorsi addizzjonali jew alternattivi ta’ dħul li mhux biss ma jġibux dħul għall-baġit, iżda 
jgħinu wkoll biex jintlaħqu l-objettivi tal-politika u biex il-benefiċċji tas-suq tal-UE jinqasmu aħjar.

Hemm diversi sorsi possibbli ta’ dħul li qed jitqiesu għall-finanzjament tal-baġit tal-UE.

IS-SOSTENIBBILTÀ

Id-dħul ibbażat fuq l-Iskema għall-
Iskambju ta’ Kwoti tal-Emissjonijiet 
jappoġġa l-objettivi tal-UE marbutin 
mal-ambjent u mat-tibdil fil-klima.

IS-SUQ UNIKU

Id-dħul ibbażat fuq il-Bażi Komuni 
Konsolidata tat-Taxxa Korporattiva, 
potenzjalment ikkombinat ma’ 
komponent diġitali, jew ma’ VAT 
armonizzata. Dan id-dħul assoċjat jkun 
marbut mal-armonizzazzjoni tar-regoli 
u jkun għall-benefiċċji tas-suq uniku.

UNJONI EKONOMIKA 
U MONETARJA

Sehem mill-introjtu li jidħol għall-ħruġ 
tal-euro jista’ jiżdied mal-baġit tal-UE.

SORS TA’ DĦUL POTENZJALI X’INHU? GĦALFEJN GĦANDU JIĠI 
KKUNSIDRAT?

KIF JISTA’ 
JAĦDEM?

KEMM JISTA’ 
JĠIB MIEGĦU 
GĦALL-BAĠIT 
TAL-UE?* 

Taxxa Simplifikata 
fuq il-Valur Miżjud 
- ibbażata fuq 
il-kontribuzzjonijiet

Taxxa fuq il-konsum ivvalutata 
fuq il-valur miżjud għall-oġġetti 
u s-servizzi kollha mibjugħa fl-UE.

Bażi tat-taxxa armonizzata 
stabbilita sew fl-UE kollha li 
tibni fuq is-Suq Uniku. 

Kalkolu ssimplifikat. 
Rata ta’ ġbir fuq bażi 
tal-VAT simplifikata.

Minn € 105 biljun 
sa € 140 biljun fuq 
perjodu ta’ seba’ 
snin 

Bażi Komuni 
Konsolidata għat-
Taxxa Korporattiva 
inkluż is-settur diġitali

Il-bażi Komuni Konsolidata 
għat-Taxxa Korporattiva hija 
ġabra unika ta’ regoli sabiex jiġu 
kkalkulati l-profitti taxxabbli tal-
kumpaniji fl-Unjoni.

Kumpaniji kbar jibbenefikaw 
bil-kbir mis-Suq Uniku. 
Kontribuzzjoni ibbażata fuq 
bażi tat-taxxa korporattiva 
armonizzata isaħħaħ ir-rabta 
bejn il-benefiċċji tas-Suq Uniku 
u l-finanzjament tal-Unjoni. 

Kull Stat Membru 
għandu jintaxxa 
s-sehem tiegħu tal-
profitti fuq ir-rata 
ta’ taxxa nazzjonali 
tiegħu stess u tista’ 
tiddaħħal rata tal-
ġbir tal-UE.

Minn € 21 biljun 
sa € 140 biljun fuq 
perjodu ta’ seba’ 
snin 

Id-dħul mill-Iskema 
għall-Iskambju tal-
Emissjonijiet

L-Iskema Ewropea għall-iskambju 
ta’ kwoti tal-emissjonijiet hija 
l-pedament tal-politika tal-UE 
dwar il-klima. Għadd ta’ “kwoti” 
jiġu rkantati mill-Istati Membri 
u mixtrija minn kumpaniji biex 
ikopru l-emissjonijiet tagħhom tal-
gassijiet serra.

Dħul ta’ daqs kbir iġġenerat 
abbażi ta’ politika tal-UE 
integrata b’mod sħiħ.

Parti mir-rikavat 
tal-irkant tal-kwoti 
jista’ jkun disponibbli 
għall-baġit tal-UE.

Minn € 7 biljun sa 
€ 105 biljun tul 
perjodu ta’ 7 snin 
(skont il-prezz tal-
karbonju). 

Sinjoraġġ Is-sinjoraġġ huwa d-dħul li 
l-banek ċentrali u l-gvernijiet 
jakkumulaw mill-ħruġ tal-flus.

L-introjtu monetarju tal-Bank 
Ċentrali Ewropew għall-
ħruġ tal-euro huwa marbut 
direttament mal-Unjoni 
Ekonomika u Monetarja.

Parti mill-profitti 
netti imħallsin 
lit-teżori nazzjonali 
jistgħu jkunu 
disponibbli għall-
baġit tal-UE.

Minn €10,5 biljun 
sa €56 biljun fuq 
perjodu ta’ seba’ 
snin

* skont il-bażi taxxabbli u r-rati ta’ ġbir applikabbli.

